
WILLEMSTAD – PATRIMONIO MUNDIAL
Dia 4 di desèmber 1997 Unesco a nombra e sentro original di 
Willemstad komo Siudat di Patrimonio Mundial. Esaki a tuma 
lugá na Nápoli (Italia) dor di  e Komishon di Patrimonio Mun-
dial , un komishon espesial di Unesco: Un grupo di eksperto 
internashonal tabata di akuerdo ku otro, ku konservashon di e 
parti históriko di Willemstad ta importante pa hinter mundu. 
E motibu pa kua a nombra Willemstad komo Siudat di Pat-
rimonio Mundial ta, ku e sentro históriko ku su tantísimo 
monumentonan ta un ehèmpel bunita i úniko di un siudat 
kolonial oropeo den e área di Karibe. E siudat aki, ku a keda 
formá den kurso di 300 aña, ta úniko dor di influenshanan di 
kultura ulandes, pero tambe di hopi otro nashonalidat i grupo 
di poblashon ku a biba den dje. 
Te ku awor den e parti históriko di Willemstad kasi 800 edifisio 
a keda nombrá komo monumento protehá. Esaki ta mas o 
ménos mitar di tur edifisio den sentro di siudat. 
Ademas na 1995 a nombra hinter e sentro di siudat históriko 
komo bista di siudat protehá (beschermd stadsgezicht), kon-
servando asina no solamente e edifisionan, pero tambe e 
manera ku e siudat ta planifiká i su bista. E parti di siudat pro-
tehá aki ta kore for di Colon parti pabou (wèst)  te Berg Altena 
parti pariba (ost). 

INFORMASHON TOKANTE MONUMENTO
www.curacaomonuments.org
www.monumentenfonds.org
www.unesco.org/whc/en/list

MONUMENTENBUREAU ROP
Plasa Horacio Hoyer 19
tel. 4333200, fax. 4612697
Email: info.rop@gobiernu.cw
www.gobiernu.cw

TUMA KONTAKTO NA TEMPU                                    
Dor di mèldu Monumentenbureau  na tempu ku trabounan 
ta bai kuminsá na edifisionan monumental protehá por evitá 
un par di problema i mal komprondementu. Por ehèmpel 
hopi bia doñonan di monumento  ta kumpra materialnan di 
konstrukshon ku no ta ta ser permití pa uza na un monumen-
to protehá. Tambe dor di tuma kontakto na tempu ku Monu-
mentenburo por haña konseho tokante téknika i material di 
restorashon.  Ora ta trata di un monumento arkeológiko por 
tuma kontakto ku NAAM/Monumentenbureau riba e posibili-
datnan pa restorashon, uso di e tereno i mantenshon 

MANTENE E MONUMENTO DEN BON KONDISHON  
Dak i hit (goot)
1. Limpia hit kada 6 luna : kita blachi di palu i sushi pa awa 

por kore bai mas fásil.
2. Drecha skernan den hit mesora pa evitá ku awa ta dren-

ta den muraya.
3. Un bia pa aña kontrolá si e panchinan di dak ta bon na 

lugá. Kontrolá ku regularidat e konstrukshon di dak si 
tin komehein òf palu putri den bisindario di e  hitnan.

Muraya, bentana i porta
1. Evitá muraya úmedo i kanser di muraya dor di un bon 

afvur pa e awa ku ta kai  por bai mas lihé.
2. Mantené murayanan den bon kondishon; limpianan i 

ferfnan ku regularidat.
3. Mantené  bentananan i portanan den bon kondishon:  

limpianan i ferfnan, asina tin daño na nan drechanan
4. Evitá ku awa ku ta kai  ta keda para riba bentananan 

i portanan, kontrolá esaki de bes en kuando pa evitá 
putrimentu.Kontrolá tur otro konstrukshon di palu 
kontra komehein òf putrimentu. Putrimentu ta un 
muestra di lèkmentu, eliminá e lèkmentu aki.

MONUMENTO ARKEOLÓGIKO

1.    Kita mata ku ta krese den òf kantu di muraya dor di        
      snui nan òf zag nan. Esaki ta evitá ku e muraya ta 
      (sigui) sker.
2.  No kita hayasgonan di materialnan lòs (monumento) for 

di e luga ku bo a hañ’é. E lokalidat por duna eksperto-
nan informashon balioso.   

                                                    
Mantenshon kontinuo ta evitá gastu haltu

 i restorashon intensivo!



MONUMENTENBUREAU:  UN SEKSHON DI DROV
 Monumentenbureau ta ehekutá e  maneho di monumen-
to di gobièrnu. I konseha e Minister di TTiPU riba esaki. Un 
otro sekshon ta kontrola i mantené e Monumenteneilands-
verordening i konsehá  Bestuurscollege riba esaki. 
E trabounan di Monumentenbureau ta entre otro :
Inventarisá e monumentonan ku ta bini na remarke pa ser 
protehé.
•  Nombrá monumentonan komo monumentonan 
 protehá.
•  Suministrá pèrmit di monumento pa restorashon, 

mantenshon grandi òf investigashon arkeológiko  
•  Inspektá si ta kumpli ku e lei.
•  Duna informashon relashoná ku monumento na e 
      públiko
 
Monumentenbureau ta keda na Scharlooweg 51,                                                                                 
tel. 465 4688 

KIKO TA UN MONUMENTO?
Un monumento ta  edifisio òf opheto ku ta mas bieu ku 
sinkuenta aña i ku ta forma parti di nos herensia kultural. 
Nan ta di importansia pa e (kultura)historia di nos pais.
Ehèmpelnan di monumentonan ta kasnan históriko 

paden i pafó di sentro di suidat, lanthùis, kas di kunuku, 
misa, fòrti, etc 

Pero tambe ruina  òf terenonan ku tin den tera deskubri-
mentu i spornan  di bibiendanan antiguo.  Esakinan ta 
monumentonan arkeológiko.

2.   KIKO TA UN  MONUMENTO PROTEHÁ ?
Si e pueblo di Kòrsou tin interes pa un monumento ser 
konserva, e monumento ta ser apuntá komo un monu-
mento protehá dor di Bestuurscollege. Monumentonan 
protehá no  por ser bashá abou òf destruí  sin un pèrmit. 

3.   KIKO TA UN MONUMENTO ARKEOLÓGIKO? 
Monumentonan arkeológiko ta tantu movibel, (kayon, so-
bra di boto, serámika, kokolishi, glas, piedra, etc.) komo no 
movibel, (sobrá di pos, edifisio, etc.) i monumentonan ku a 
pèrdè nan funshon. Nan ta bou òf riba tera, laman i play-
anan i ta duna entre otro informashon kon e hendenan a 
biba den pasado. Pa medio di monumentonan arkeológiko 
ta  posibel por ehèmpel  pa kompilá konosementu di e for-
ma di biba di e indjannan ku a  biba te ku e tempu  kolonial 
aki na Kòrsou. 

Ta prohibí pa destruí, kolekta òf kita di monumento-
nan arkeológiko, dor di sambuyamentu di artefaktonan. 
Pa hasi un investigashon arkeológiko mester pidi un pèrmit 
na Monumentenbureau. 

Pa informashon mas detayá tokante monumentonan   
arkeológiko por tuma kontakto ku NAAM: 
J. van Walbeeckplein 13, tel. 462.1933/34. 
Emailadres: info@naam.an

Mester notifiká Monumentenbureau òf NAAM tan pronto 
posibel kualkier deskubrimentu  di ophetonan arkeológiko.

4. KIKO TA E DERECHINAN DI E DOÑO DI UN 
MONUMENTO PROTEHÁ?  
Doñonan di un monumento protehá tin derechi riba sup-
sidio pa trabounan di mantenshon i restorashon di e mon-
umento. E supsidio aki ta ser otorgá na nòmber  di     Bes-
tuurscollege dor di Stichting Monumentenfonds Curaçao. 

E fundashon ta situá na Scharlooweg 51, 
Telefon: 465 4688.                                                            
Pa informashon wak : www.monumentenfonds.org

5. KIKO TA E DEBERNAN DI E DOÑO DI UN MONU-
MENTO       
PROTEHÁ ?   
E doño tin e deber di mantené e monumento protehá den 
bon estado di mantenshon. Mester pidi pèrmit na Monu-
mentenbureau pa trabounan di basha abou (sloop) òf kam-
bio na un monumento protehá .

6. UN HÜRDÓ DI UN MONUMENTO PROTEHÉ 
TAMBE TIN DEBER ?
E hürdó tin ku kuida e edifisio dor di tene limpi i kontrolá 
regularmente si tin dañonan chikitu i lèkmentu.
Kambio i trabounan ku mester ser hasí na e monumento mester 
tuma lugá den konsulta ku e doño i Monumentenbureau.  

7. KIKO UN KONTRATISTA MESTER SA ORA E TA BAI 
TRAHA RIBA UN MONUMENTO PROTEHÁ?
E kontratista mes mester informá si pa e trabounan ku ta 
bai ser hasi na e monumento protehá ta rekerí un pèrmit, 
pasobra tantu e –komo e doño –ta responsabel den kaso ku 
e trabounan ta ser hasi ilegalmente. 
E pèrmit otorgá mester ta semper presente na e lugá di 
konstrukshon 

Restante di boto den Schottegat

Ruina di un monumento protehá


